
Kivalliq Inuit Association 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

 
ᑎᑎᖅᑲᖃᕐᕕᖓ P.O. Box 340 

ᑲᖏᖅᖠᓂᖅ, ᓄᓇᕗᑦ Rankin Inlet, Nunavut 

X0C0G0 

 

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ- ᑭᖑᓪᓕᖅᐹᖑᔪᒥᒃ ᑎᑎᖅᑭᕆᓯᒪᔪᒥᒃ ᑐᓂᓯᓂᖏᑦ ᓄᓇᕗᑦ 

ᐃᒪᓕᕆᔨᒃᑯᑦ ᑲᑎᒪᔨᖏᑦ ᐃᓄᓗᒃᑖᓂ ᑐᓴᐅᒪᑎᑦᑎᓂᕐᒥᒃ ᐋᒡᓃᑰ ᐄᒍᓪ−ᑯᑦ ᐊᑐᕈᒪᔭᖓᓐᓂᒃ 

ᐋᖅᑭᒋᐊᖅᓯᓗᑎᒃ ᖃᓄᐃᑦᐅᑑᓂᕐᒧᑦ A−ᒥᒃ ᐃᒪᓕᕆᔾᔪᑎᒥᒃ ᓚᐃᓴᓐᓯᖓᑦ ᓈᓴᐅᑎᓕᒃ: 2AM-

MEL1631−ᒥ  

ᐋᖅᑭᒃᓱᖅᑕᐅᔪᖅ ᐊᒻᒪ ᑐᓂᔭᐅᑉᓗᓂ: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ  

ᐃᑲᔪᖅᑐᖅᑕᐅᑉᓗᑎᒃ ᐅᑯᓇᙵᑦ:  

ᔩᐆᕙᒃᑐᒃᑯᑦ ᐊᐅᓚᑦᑎᓂᕐᒧᑦ ᑎᒥᖁᑕᐅᔪᖅ  

ᐳᐃᐅᕆᒥ ᖃᐅᔨᓴᕐᓂᕐᒧᑦ ᑎᒥᖁᑕᐅᔪᖅ   

ᐋᖅᑭᒃᓱᐃᔾᔪᑕᐅᔪᑦ ᐅᑯᐊ: ᓄᓇᕗᑦ ᐃᒪᓕᕆᔨᒃᑯᑦ ᑲᑎᔨᒪᖏᑦ   

ᐅᑉᓗᖓᓂᒃ ᑐᓂᔭᐅᔪᖅ: ᓴᒡᒐᕈᑦ 25, 2024  

 

ᐊᖓᔪᖅᑲᐅᑎᓂᙶᖅᑐᖅ ᓇᐃᓈᖅᓯᒪᔪᖅ  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ (KivIA) ᑭᒡᒐᖅᑐᐃᖕᒪᑕ ᐃᓄᖕᓂ ᓄᓇᕗᑖᕐᓂᕐᒧᑦ ᐃᓚᒋᔭᐅᔪᓄᑦ ᑕᐃᑰᓇ 

ᓄᓇᕗᑦ ᐊᖏᕈᑎᒃᑯᑦ  ᑭᕙᓪᓕᐅᑉ ᐃᓗᐊᓂ ᐊᒻᒪ ᐱᓕᕆᐊᖃᖅᖢᑎᒃ ᓇᖕᒥᓂᖃᖅᑎᐅᓂᕐᒥᒃ ᐊᒻᒪ 

ᐊᐅᓚᑦᑎᓂᕐᒥᒃ  ᖄᖓᓂᒃ ᐃᓄᐃᑦ ᓄᓇᖁᑎᖏᓐᓂᒃ (IOL) ᑭᕙᓪᓕᕐᒥ. ᓄᓇᕗᑦ ᐊᖏᕈᑎᖓᑦ  

ᐋᖅᑭᒃᓯᒪᑎᑦᑎᕗᖅ ᐱᔾᔪᖓᑕ ᐃᓄᐃᑦ ᓄᓇᖁᑎᖏᓐᓂᒃ ᐊᒻᒪ ᐊᑐᐃᓐᓇᐅᑎᑦᑎᑉᓗᓂ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑯᓐᓄᑦ ᑐᑭᒧᐊᕈᑎᒃᓴᒥᒃ ᖃᓄᖅ ᐃᓄᐃᑦ ᓄᓇᖁᑎᖏᑦ (IOL) ᐊᐅᓚᑕᐅᔪᓐᓇᕐᒪᖔᑕ. ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᖃᕐᓂᕆᔭᖓᓂᒃ ᓄᓇᖃᖅᑎᐅᓂᕐᒥᒃ ᐊᒻᒪ ᐊᐅᓚᑦᑎᔨᐅᓂᕐᒥᒃ 

ᐱᒻᒪᕆᐅᑎᑦᑎᑉᓗᑎᒃ ᐊᒻᒪ ᑎᑭᐅᑎᓪᓗᐊᖅᑕᖏᑦ ᐊᐅᓚᑦᑎᓗᑎᒃ ᓄᓇᒥᒃ ᑕᐃᒪᓐᓇ ᓴᖅᑭᔮᖅᑎᓪᓗᓂᒋᑦ 

ᓇᖕᒥᓂᖅᓱᕈᓐᓇᕐᓂᕐᒥᒃ ᐊᒻᒪ ᐃᓅᓯᓕᕆᔾᔪᑎᖏᑦᑕ ᐃᓄᐃᑦ ᐅᔾᔨᕆᔭᐅᑦᑎᐊᕐᓗᑎᒃ ᒫᓐᓇᐅᔪᖅ ᐊᒻᒪ ᓯᕗᓂᒃᓴᒧᑦ. 

ᑕᒪᓐᓇ ᐃᓚᖃᖅᐳᖅ ᑕᐃᒫᒃ ᐱᕚᓪᓕᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ ᐱᓕᕆᐊᖑᓗᓂ ᐊᑕᐅᑦᑎᒃᑯᑦ 

ᐊᕙᑎᓕᕆᓂᒃᑯᑦ ᐊᒻᒪ ᐃᓅᓯᓕᕆᓂᒃᑯᑦ ᐱᒪᓂᖃᑦᑎᐊᕐᓗᑎᒃ, ᐊᒻᒪ ᓇᕐᖓᕆᓗᓂᔾᔪᒃ ᐱᔪᓐᓇᐅᑎᒋᔭᐅᔪᑦ 

ᐃᓄᖕᓄᑦ ᐊᖏᕈᑕᐅᓯᒪᔪᖅ ᐊᑖᒍᑦ ᓄᓇᕗᑦ ᐊᖏᕈᑎᖓᓂᒃ.  

 

ᐋᒡᓃᑰ ᐃᒡᒍᓪ−ᑯᑦ (“ᑐᒃᓯᕋᖅᑎᑦ) ᐊᑐᕈᒪᔭᖓᑦ ᐋᖅᑭᒋᐊᖅᓯᓂᕐᒥᒃ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᑦ 

ᖃᓄᐃᑦᑑᓂᖃᖅᑐᖅ A-ᒥᒃ ᐃᒪᕐᒧᑦ ᓚᐃᓴᓐᓯᖓᑦ ᓈᓴᐅᑎᖃᖅᑐᖅ: 2AM-MEL1631−ᒥᒃ 

(“ᐋᖅᑭᒋᐊᖅᓯᓂᕐᒧᑦ ᐊᑐᕈᒪᔭᖓᓐᓂᒃ”) ᑐᓂᔭᐅᓚᐅᖅᑐᖅ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄᑦ (“NWB”) 

ᑕᐃᑲᓂ ᑕᖅᑮᓐᓇᕐᔪᐊᖅ 26, 2024−ᖑᑎᓪᓗᒍ, ᐊᒻᒪ ᑕᐃᒪᙵᓂ ᐃᓗᓕᖅᑯᖅᑐᔪᓂᒃ ᑲᑎᒪᔾᔪᑕᐅᓯᒪᓕᖅᖢᓂ 

ᐊᒻᒪ ᑐᓴᐅᒪᑎᑦᑎᖅᑳᖅᑎᓐᓇᒋᑦ ᑲᑎᒪᕐᔪᐊᖅᑎᑦᑎᓯᒪᑉᓗᑎᒃ ᑕᐃᑲᓂ ᑲᖏᖅᖠᓂᕐᒥ ᒪᓐᓃᑦ 5-ᒥ, ᐊᒻᒪ 6-ᒥ, 

2024. ᐋᖅᑭᒋᐊᖅᓯᓂᕐᒧᑦᐅ ᐊᑐᖅᑕᐅᔪᒪᔪᖅ ᐊᒃᐅᑐᐊᓂᖃᖅᑐᖅ ᑕᓯᕐᔪᐊᕐᒥ ᐱᒻᒪᕆᐅᓂᖃᕐᓂᖅᐹᖑᔪᖅ 

ᐃᓄᖕᓄᑦ ᑭᕙᓪᓕᕐᒥᐅᑕᐅᔪᓂᒃ. ᐊᑐᐃᓐᓇᐅᑎᑦᑎᒋᕗᖅ ᓴᓇᔭᒃᓴᖃᕈᓐᓇᕐᓗᓂ ᐊᒻᒪ ᐱᕚᓪᓕᕈᑕᐅᔪᓐᓇᕐᓗᓂᓗ 

ᐃᓄᖕᓄᑦ, ᐊᒻᒪ ᑕᐃᒪᓕ, ᕿᒥᕐᕈᔭᐅᓂᖓᑦ ᑐᑭᓯᒋᐊᕈᑎᐅᔪᓂᒃ ᓴᖅᑭᑕᐅᓚᐅᖅᐳᖅ ᑐᒃᓯᕋᖅᑎᐅᔪᒥᒃ 

ᐊᑐᖅᑕᐅᓕᓚᐅᖅᐳᖅ.   

 
Arviat 

 

 
Baker Lake 

 

 
Chesterfield 
Inlet 

 
 
Coral 

Harbour 

 

 
Naujaat 

 

 
Rankin Inlet 

 

 
Whale Cove 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᒥᕐᕈᓚᐅᖅᐸᖓᑦ ᑐᑭᓯᒋᐊᕈᑎᑦ ᓴᖅᑭᑕᐅᔪᖅ ᑐᒃᓯᕋᖅᑎᐅᔪᒧᑦ ᐊᒻᒪ ᐊᓯᖏᓪᓗ 

ᐃᓚᐅᖃᑕᐅᓯᒪᔪᓂᒃ ᑐᕌᖓᔪᒧᑦ ᐋᖅᑭᒋᐊᖅᓯᓂᕐᒧᑦ ᐱᔭᐅᔪᒪᔪᒥᒃ ᐊᒻᒪ ᐊᑐᐃᓐᓇᐅᑎᑦᑎᑉᓗᑎᒃ ᐃᓱᒪᒋᔭᖏᓐᓂᒃ ᐊᒻᒪ 

ᐊᑐᓕᕈᔨᓂᕐᒥᒃ ᑕᐃᒃᑯᓄᖓ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄᑦ ᒪᓕᒐᓕᕆᔾᔪᑎᒃᑯᑦ ᐊᑐᖅᑎᓪᓗᒋᑦ. ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑐᕌᒐᓪᓗᐊᖓᑦ ᕿᒥᕐᕈᓂᖏᑦ ᐊᒻᒪ ᐊᑐᓕᖁᔨᓂᖏᑦ ᑕᐃᒫᑦ ᐊᒃᑐᖅᑕᐅᔾᔪᑕᐅᓃᑦ ᐊᒻᒪ ᐱᕚᓪᓕᕈᑎᒃᓴᑦ 

ᐃᓗᓕᖅᑯᖅᑐᔪᒥᒃ ᖃᐅᔨᓴᖅᑕᐅᓂᖃᕐᓗᑎᒃ ᖃᐅᔨᓴᑦᑎᐊᕐᓂᒃᑯᑦ ᐊᒻᒪ ᐃᓅᓯᓕᕆᓂᒃᑯᑦ-ᐱᕚᓪᓕᕈᑎᒃᓴᖃᕐᓂᒃᑯᑦ 

ᐱᐅᓂᖅᐹᓂᒃ ᐊᑐᕐᓗᑎᒃ, ᐊᒻᒪ ᑕᐃᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓐᓂᕐᓇᖅᑑᑎᖏᑦ ᐅᖁᒪᐃᓐᓂᖃᕐᓗᑎᒃ 

ᑕᓯᐅᖅᓯᓂᕐᒥᒃ ᐊᒻᒪ ᐃᓚᓕᐅᑎᔭᐅᓯᒪᓗᑎᒃ ᐊᒃᑐᖅᑕᐅᔾᔪᑕᐅᓂᐅᔪᓂᒃ, ᒥᒃᖠᒋᐊᖅᑎᑦᑎᓂᕐᒥᒃ, ᐱᓕᕆᐊᑉ 

ᐋᖅᑭᐅᒪᓂᕆᔭᖓᓂᒃ ᐊᒻᒪ ᓇᐅᑦᑎᖅᑐᐃᓗᑎᒡᓗ.  

 

ᒪᓕᒐᓕᕆᔾᔪᑎᒃᑰᖅᑎᓪᓗᒋᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖏᑦ ᑐᕌᖓᓗᐊᓚᐅᖅᐳᑦ ᐅᑯᓂᖓ:  

 

• ᖃᑉᓯᐅᓂᖓᑦ ᐊᒻᒪ ᖃᓄᐃᑦᑑᓂᖓᑦ ᑯᕕᔭᐅᕙᒃᑐᑦ ᑕᓯᕐᔪᐊᕐᒧᑦ;  

• ᓄᑖᓂᒃ ᐅᓗᕆᐊᓇᖅᑐᒦᑎᑦᑎᑦᑕᐃᓕᓂᕐᒧᑦ ᐊᐅᓚᑦᑎᓂᖅ ᐊᒻᒪ ᐃᒪᕐᒥ ᐊᑭᓖᔾᔪᑎᒃᓴᓄᑦ ᐊᖏᕈᑎᖏᓐᓂᒃ;  

• ᐃᓚᔭᐅᒃᑲᓐᓂᖅᓯᒪᔪᑦ ᐃᓃᑦ ᓇᓗᓇᐃᖅᑕᐅᔪᑦ ᐃᒪᕐᒥᐅᑕᑦ ᐊᒃᑐᖅᑕᐅᔾᔪᑎᖏᓐᓄᑦ ᓇᐅᑦᑎᖅᑐᐃᓂᕐᒧᑦ 

ᐱᓕᕆᐊᖅ  

• ᓇᓗᓇᐃᔭᐅᑎᑦ ᐋᖅᑭᒋᐊᕈᑎᒃᓴᓄᑦ ᑕᐃᑲᓂ ᑕᓯᕐᒥ ᓈᓴᐅᑎᖃᖅᑐᖅ  

• ᓄᑖᓂ ᑐᓴᖅᑎᑕᐅᔾᔪᑎᑦ ᑐᕌᖓᔪᖅ ᓱᖏᐅᑎᕙᓪᓕᐊᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ;  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᕕᐊᓱᒃᐳᑦ ᐱᕙᓪᓕᐊᓂᕆᔭᖓᓂᒃ ᑕᐃᑲᓂ ᐃᓗᓕᖅᑯᖅᑐᔪᓂᒃ ᑲᑎᒪᓂᖃᖅᑎᓪᓗᒋᑦ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᑕᒪᓂᒃ ᐃᓗᓕᖅᑯᖅᑐᔪᓂᒃ ᑲᑎᒪᓂᖃᓚᐅᖅᑐᑦ. ᑕᐃᑲᓂ ᐃᓗᓕᖅᑯᖅᑐᔪᓂᒃ 

ᑲᑎᒪᓂᐅᓚᐅᖅᑐᒥᒃ ᑐᒃᓯᕋᖅᑐᑦ ᐊᖏᕈᑎᖃᖅᓯᒪᓚᐅᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᐊᑐᐃᓐᓇᐅᑎᑦᑎᔪᒥᒃ 

ᓱᓕᓂᕋᐃᓯᒪᑉᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄ ᑐᒃᓯᕋᖅᑎᑦ ᐱᓕᕆᖃᑎᒌᓐᓇᕐᓂᐊᕐᓗᓂᒋᑦ, ᐊᒻᒪ ᓄᓇᓕᐅᔪᖅ, 

ᑐᑭᓯᐅᒪᓂᐊᕐᓗᑎᒃ, ᐊᒻᒪ ᐱᓕᕆᐊᖃᕐᓗᑎᒃ ᐊᒻᒪ ᒥᒃᖠᒋᐊᖅᑎᑦᑎᓗᑎᒃ ᖃᓄᐃᑦᑐᑐᐃᓐᓇᕐᓂᒃ ᐊᒃᑐᕐᓂᖃᕋᔭᖅᑐᓄᑦ 

ᑕᐃᑯᖓ ᑕᓯᕐᔪᐊᕐᒧᑦ ᐊᒻᒪ ᐊᕙᑎᖓᓄᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᐃᒪᙵᑦ ᑲᑎᖃᑎᖃᖅᓯᒪᔪᑦ 

ᑐᒃᓯᕋᖅᑎᐅᔪᓂᒃ ᐊᒻᒪ ᐊᓯᖏᓪᓗ ᐃᓚᓕᐅᔾᔨᓯᒪᖃᑕᐅᔪᓂᒃ ᐱᓕᕆᐊᖃᕐᓗᑎᒃ ᐃᓱᒫᓘᑕᐅᓯᒪᔪᑐᖃᓂᒃ. ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᔭᓕᓯᒪᕗᑦ ᐱᓕᕆᖃᑎᖃᖅᐸᒃᑐᓂᒃ ᑐᒃᓯᕋᖅᑎᐅᔪᓂᒃ ᑎᑭᐅᑎᔪᓐᓇᖅᖢᑎᒃ ᐊᖏᖃᑎᒌᖕᓂᕐᒥᒃ 

ᐊᖏᕈᑕᐅᓯᒪᔪᓄᑦ ᐊᖏᔪᑲᓪᓚᖕᒥᒃ ᐋᖅᑭᖃᑎᒌᒃᖢᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓗᓕᖅᑯᖅᑐᔪᓂᒃ 

ᑭᐅᔾᔪᑎᖏᓐᓂᒃ, ᐊᒻᒪ ᐊᒥᓲᓗᐊᕈᓐᓃᖅᖢᑎᒃ ᓈᒻᒪᙱᓗᑕᐅᔪᑦ. ᐊᖏᕈᑎᒋᓯᒪᔭᖏᑦ ᑐᒃᓯᕋᖅᑐᑦ ᐅᑯᐊᖑᕗᑦ:  

 

1. ᐋᖅᑭᒃᓱᖅᑕᐅᓂᖓᑦ ᖁᑦᑎᖕᓂᖅᓴᒥ ᑯᕕᕝᕕᐅᕙᒃᑐᖅ ᑭᒡᓕᖃᕐᓗᓂ ᑲᑎᓪᓗᒋᑦ ᐊᖏᖅᑕᐅᓯᒪᔪᖅ 

ᖃᐅᑉᓯᐅᓂᖃᖅᑐᖅ 2−ᒥᓕᐊᓐᓂᒃ 6−ᕼᐊᓐᓇᑦ−ᖑᔪᑦ 2,600,00 ᑭᒃᐹᕆᒃᑐᑦ ᒦᑕᑦ ᐊᕐᕌᒍᑕᒫᑦ ᑕᐃᑯᖓ 

ᑕᓯᕐᔪᐊᕐᒧᑦ;  

 

2. ᐅᔭᕋᖕᓂᐊᕐᕕᐅᑉ ᐊᐅᓚᓂᖃᕐᓂᓗᒃᑖᖓᓂ, ᓇᐅᒃᑰᕈᑎᖃᙱᓪᓗᑎᒃ ᑐᒃᓯᕋᖅᑎᑦ ᑯᕕᓯᓂᐊᙱᓚᑦ ᓄᓇᐅᑉ 

ᐃᑭᐊᖓᒍᑦ ᑕᕆᐅᖃᖅᑐᓂᒃ ᑕᐃᑯᖓ ᑕᓯᕐᔪᐊᕐᒧᑦ  

 

3. ᐅᔭᕋᖕᓂᐊᕐᕕᐅᑉ ᐊᐅᓚᓂᓗᒃᑖᖓᓂ, ᑐᒃᓯᕋᖅᑎᑦ ᑲᔪᓯᓂᐊᖅᑐᑦ ᓇᐅᑦᑎᖅᑐᐃᓗᑎᒃ ᑕᓯᖓᓂ 

ᓈᓴᐅᑎᖃᖅᑐᖅ B7 B7−ᒥ ᖃᐅᔨᓴᖅᑕᐅᕙᒡᓗᓂ ᐊᑐᕆᐊᖃᖅᑎᑕᐅᑐᐃᓐᓇᕆᐊᖃᕐᓗᑎᒃ 

ᐋᖅᑭᒋᐊᖅᓯᓂᕐᒥᒃ ᑕᐃᑲᓂ ᑕᓯᕐᒥᒃ ᓈᓴᐅᑎᖃᖅᑐᒥᒃ ᐅᒃᑯᐊᖅᑕᐅᓂᐊᓕᕈᓂ; ᐊᒻᒪ   

4. ᓄᑖᓂᒃ ᑐᓴᖅᑎᑦᑎᕙᒡᓗᑎᒃ ᓱᖏᐅᑎᕙᓪᓕᐊᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ ᐃᓚᓕᐅᑎᓂᐊᕐᓗᒍ 

ᓯᕗᓪᓕᐅᔾᔭᐅᓯᒪᓂᖃᖅᑐᑦ ᑯᕕᓯᓂᕐᒧᑦ ᖃᓄᐃᓕᐅᕈᑕᐅᔪᒪᔪᒧᑦ; ᐊᒻᒪ  

 

5. ᐱᐊᓂᒃᑕᐅᓂᖓᑦ ᓇᓗᓇᐃᔭᖅᓯᒪᔪᒧᑦ ᑕᓯᕐᒥ ᓇᐅᑦᑎᖅᑐᐃᓂᕐᒥᒃ ᐱᓕᕆᐊᖅ, ᑕᐃᒫᒃ ᐃᓚᓕᐅᑎᔭᐅᓗᓂ 

2025-ᒧᑦ, 2026, ᐊᒻᒪ 2027-ᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓄᑦ.  

ᐊᒥᐊᒃᑯᖏᑦ ᐅᖃᐅᓯᖏᑦᑕ ᑭᕙᐅᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᕌᖓᔪᑦ ᐃᓱᒫᓘᑕᐅᔪᓄᑦ:  

 

1. ᐊᖏᕈᑕᐅᓯᒪᔾᔪᑎᑦ ᑕᐃᑲᙵᑦ ᑐᒃᓯᕋᖅᑎᓂ ᒪᓕᒋᐊᖃᖅᑎᑕᐅᓯᒪᔪᑦ ᒪᓕᒐᖅᑎᒎᖅᓯᒪᑦᐊᕐᓗᑎᒃ 

ᑐᒃᓯᕋᖅᑎᐅᔪᑦ ᐊᒻᒪ ᐊᔭᒃᑐᖅᑕᐅᕙᒡᓗᑎᒃ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄᑦ ᑎᑭᐅᑎ,ᓯᒪᓗᑎᒃ 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᐱᔪᓐᓇᐅᑎᖃᕐᕕᖓᓄ;  

2. ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒧᑦ ᐊᖏᕈᑎᖓᑦ ᐊᒻᒪ ᐃᒪᕐᒧᑦ ᐊᑭᐅᓕᐅᑎᓄᑦ ᐊᖏᕈᑎᖏᑦ; ᐊᒻᒪ  

3. ᐅᖃᐅᓯᐅᔪᑦ ᑐᕌᖓᔪᒧᑦ ᐃᒻᒪᕐᒧᑦ ᓚᐃᓴᓐᓯᒧᑦ ᖃᓄᐃᓕᖓᓂᕆᔭᖏᑦ.  

ᖁᔭᓐᓇᒦᒃ ᐱᕕᖃᖅᑎᑦᑎᒐᑉᓯ ᐃᓚᐅᖃᑕᐅᔪᓐᓇᕐᓂᕐᒥᒃ ᕿᒥᕐᕈᓂᕐᒧᑦ.  

 

 

ᐅᕙᙶᖅᑐᖅ,  

 

 

 

 
ᓘᐃᔅ ᒫᓐᓲ  

ᓄᓇᓕᕆᔨᓄᑦ  ᑐᑭᒧᐊᒃᑎᑦᑎᔨ  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᖁᑦ  

ᐅᖃᓘᑎᖓᑦ: (867) 645-5731 

dirlands@kivalliqinuit.ca  

ᓇᓗᓇᐃᔭᐅᑎ  
 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᐊᓂᒃᓯᒪᓕᖅᑐᑦ ᐃᓗᓕᖅᑯᖅᑐᔪᒥᒃᒃ ᑭᒥᕈᕐᓂᕐᒥᑦ ᐋᖅᑭᒋᐊᕈᑕᐅᔪᒥᒃ ᐱᔭᐅᓇᓱᒃᑐᒥᒃ 

ᕿᓂᖅᑐᖅ ᐃᓚᔭᐅᔪᒪᔪᕐᒥᒃ ᐅᑯᓂᖓᑦ ᖃᓄᐃᓕᐅᕈᑎᒃᓴᓂᒃ ᑕᐃᒪᓐᓇ ᖃᓄᐃᓕᖓᓂᖓ ᒫᓐᓇᐅᔪᖅ ᖃᓄᐃᑦᑑᓂᖓ 

A=ᖑᔪᖅ ᐃᒪᕐᒧᑦ ᓚᐃᓴᓐᓯ:  

 

• ᖁᒡᕙᓯᒋᐊᕐᓗᒍ ᐊᕐᕌᒍᑕᒫᑦ ᐃᒻᒪᑦᑎᐊᕙᖕᒥ ᐊᑐᕐᓂᕐᒧᑦ ᐅᑯᓂᖓ:  

o ᐊᐅᓚᔾᔪᑎᑦ: ᒫᓐᓇᐅᔪᖅ 742,00 m3/ᐊᕐᕌᒍᒥ, ᐊᖏᒡᓕᒋᐊᕐᓗᒍ 1,100, 296 m3/ᐊᕐᕌᒍᒥ  

o ᐅᒃᑯᐊᖅᓯᓂᖅ: ᒫᓐᓇᐅᔪᖅ 4,000,000 3/ᐊᕐᕌᒍᒥ, ᐊᖏᒡᓕᒋᐊᕐᓗᒍ 8,676,481 m3/ᐊᕐᕌᒍᒥ;  

• ᐅᒃᑯᐃᕐᓗᒍ ᓴᒡᒐᖅᑕᐅᓯᒪᔪᒧᑦ ᖄᖓᒍᑦ ᐅᔭᕋᖕᓂᐊᕐᕕᖕᒥ ᐳᑉᓚᒃᑕᐅᒻᒥᒃ, F-ᓄᓇᖓ, ᐅᐃᒡᒥᒡ, ᐊᒻᒪ 

ᓇᓂᔭᐅᓯᒪᔪᓂᒃ;  

• ᓴᕕᕋᔭᒃᓴᓂ ᑐᖅᑯᖅᓯᕕᖃᓚᐅᑲᖕᓂᖅ (ᐱᖓᓱᑦ ᐱᓕᕆᕝᕕᑦ ᐃᓂᖃᖅᑐᑦ ᐳᑉᓚᒃᑕᕐᕕᖕᒥ, F−ᐃᓂᐊᓂᒃ, ᐊᒻᒪ 

ᓇᓂᓯᕝᕕᐅᔪᖅ);  

• ᐲᔭᖅᑕᐅᓂᑯᑦ ᑐᖅᑯᖅᑐᐃᕝᕕᖓᑦ ᑎᑭᐅᑎᔪᓐᓇᕐᓂᖓᑦ ᐊᖏᒡᓕᒋᐊᕐᓗᓂ 20.6 m3−ᓂᒃ;  

• ᐃᓚᔭᐅᒃᑲᓐᓂᖅᑐᒥᒃ ᐅᔭᕋᖕᓂᒃ ᑐᖅᑯᖅᑐᐃᕝᕕᖕᒥ  

• ᐃᓚᔭᐅᒃᑲᓐᓂᕐᓗᓂ ᑕᕆᐅᖃᖅᑐᖅ ᐃᒪᖅᓱᖃᕐᕕᒃ  

• ᐃᒪᖃᕐᕕᐅᔪᖅ ᐊᒃᑐᐊᓂᖃᖅᑐᖅ ᐅᔭᕋᖕᓂᐊᕐᕕᐅᑉ ᐳᑉᓚᒃᑕᕐᕕᖓᓂᑦ F−ᐃᓂᐊᓂᒃ, ᐅᐃᓯᒥᒡ ᐊᒻᒪ ᓇᓂᔭᐅᔪᑦ;  

 

• ᐃᒪᐃᔭᐃᓂᖅ ᑕᓯᕐᓂ/ᐃᒪᖅᓱᓂᒃ ᐃᑲᔪᖅᑐᐃᓗᒍ ᐅᔭᕋᖕᓂᐊᕐᕕᐅᑉ ᐳᑉᓚᒃᑕᕐᕕᖓ, F-ᐃᓂᖓᑦ, ᐅᐃᔅᒥᒡ, ᐊᒻᒪ 

ᓇᓂᔭᐅᓯᒪᔪᑦ ᐃᓂᖏᑦ;  

 

• ᐅᖅᓱᐊᓗᖃᕐᕕᑦ ᑎᑭᐅᑎᔪᓐᓇᕐᓂᖓᑦ ᐊᖏᒡᓕᒋᐊᕐᓗᒍ ᑲᖏᖅᖠᓂᐅᑉ ᐃᑎᕕᐊᑉ ᐃᓂᐊᓂ 37.5 ᒥᓕᐊᓐᓄᑦ 

ᓖᑕᓂᒃ  80 ML-ᒧᑦ . 

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓕᑕᕆᔭᐅᓯᒪᓂᖃᖅᑐᑦ ᐃᓄᐃᑦ ᑎᒥᖁᑎᒋᔭᐅᑉᓗᓂ ᑭᒡᒐᖅᑐᐃᔪᑦ ᐃᓄᐃᑦ 

ᓄᓇᕗᑖᖅᓯᒪᔪᓂᒃ ᑕᐃᑰᓇ ᓄᓇᕗᑦ ᐊᖏᕈᑎᖓᑦᑎᒍᑦ ᑭᕙᓪᓕᕐᒥ. ᐱᓗᐊᖅᑐᒥᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑎᒍᒻᒥᓂᖃᑎᖅᑐᑦ ᐊᒻᒪ ᐊᓚᑦᑎᑉᓗᑎᒃ ᖄᖓᓂ ᐃᓄᐃᑦ ᓄᓇᖁᑎᖏᓐᓂᒃ (IOL) ᑭᕙᓪᓕᕐᒥ ᐱᔾᔪᑎᖃᓪᓗᐊᖅᖢᑎᒃ 

ᓴᖅᑭᔮᖅᑎᑦᑎᓂᕐᒥᒃ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᒻᒪ ᐃᓅᓯᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒥᒃ ᐃᓄᖕᓄᑦ ᒫᓐᓇᒧᑦ ᐊᒻᒪ 

ᓯᕗᓂᒃᓴᒧᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓈᒻᒪᒃᑲᓗᐊᕐᒪᖔᑕ ᐃᓱᒪᓕᐅᕈᑕᐅᔪᑦ ᐱᓕᕆᐊᖑᑎᓪᓗᒋᑦ 

ᐱᔫᒥᒋᔭᐅᔾᔪᑎᒃᑯᑦ ᐊᒻᒪ ᐱᕚᓪᓕᕈᑕᐅᔪᒃᓴᐅᓗᑎᒃ ᐃᓄᓗᒃᑖᓄᑦ ᑭᒡᒐᖅᑐᖅᑕᖏᓐᓂᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐱᓕᕆᐊᒃᓴᖓᑦ ᐊᐅᓚᑦᑎᓗᑎᒃ ᐃᓄᐃᑦ ᓄᓇᖁᑎᖏᓐᓂᒃ ᑕᐃᒪᓐᓇ ᐃᑲᔪᖅᑐᐃᓂᐊᕐᓗᑎᒃ ᓴᑐᐃᔭᐅᔪᓐᓇᖅᑐᓂᒃ 

ᐱᕚᓪᓕᕈᑎᒃᓴᓂᒃ ᐱᕙᓪᓕᐊᑎᑦᑎᓂᕐᒥᒃ ᐱᕕᒃᓴᓂᒃ ᐃᓄᖕᓄᑦ ᐊᑕᐅᑦᑎᒃᑯᑦ ᑕᐃᒪᓐᓇ ᐱᕚᓪᓕᕈᑎᒃᓴᑦ 

ᐱᕙᓪᓕᐊᑎᑦᑎᓂᖅᓄ ᐱᐊᓂᒃᑕᐅᓐᓂᕈᓂ, ᐱᐊᓂᒃᑕᐅᓗᓂ ᐊᕙᑎᓕᕆᓂᒃᑯᑦ ᐊᒻᒪ ᐃᓅᓯᓕᕆᓂᒃᑯᑦ 

ᐱᓕᕆᐊᖃᑦᑎᐊᕐᓗᑎᒃ ᓇᕐᖓᕈᓱᒃᑐᓂᒃ ᐆᒪᔪᓂᒃ ᐊᒻᒪ ᐃᒪᕐᓂᒃ ᐃᓄᐃᑦ ᑕᑎᒋᕙᒃᑕᖏᓐᓂᒃ. ᓇᖕᒥᓂᖃᖅᑎᐅᑉᓗᑎᒃ 

ᖄᖓᓂ ᓄᓇᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᕆᐊᖃᖅᑎᑦᑎᔭᕆᐊᖃᖅᐳᑦ ᑐᒃᓯᕋᖅᑎᑦ ᐃᓂᖃᕐᓗᑎᒃ, 

ᓚᐃᓴᓐᓯᖃᕐᓗᑎᒃ, ᐱᔪᓐᓇᐅᑎᓂᒃ, ᐊᒻᒪ ᐊᖏᕈᑎᓂᒃ ᐊᑐᕈᓐᓇᕐᓂᐊᕐᓗᑎᒃ ᑐᕌᖓᔪᓄᑦ ᑕᓯᕐᔪᐊᕐᒧᑦ ᐱᓕᕆᐊᖓᓄᑦ, 

ᐃᓚᖃᖅᑐᖅ ᐅᑯᓂᖓ:  

• ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖓᑦ ᓇᓗᓇᐃᑯᑕᖃᖅᑐᖅ ᓈᓴᐅᑦ. 006; 

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᐅᕋᖅᑕᕐᓂᕐᒧᑦ ᐱᔪᓐᓇᐅᑦ KVCA07Q08; 

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᐅᕋᖅᑕᕐᓂᕐᒧᑦ ᐱᔪᓐᓇᐅᑦ  KVCA11Q01; 

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖅᑯᑎᒥ ᐊᑐᖅᑐᐊᕐᓂᖅ  KRW11F02 

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑭᑦᑎᕙᓪᓕᐊᓂᕐᒧᑦ ᐊᑐᖅᑐᐊᕐᓂᖅ  KVPL11D01ᐊᒻᒪ 

ᐋᖅᑭᒋᐊᖅᓯᓂᕐᒧᑦ ᐊᖏᕈᑎᒥᒃ ᐊᑐᖅᑐᐊᕐᓂᕐᒧᑦ  KVPL11D01; 

• ᑕᓯᕐᔪᐊᕐᒥ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ ᐊᖏᕈᑎ;  

• ᑕᓯᕐᔪᐊᕐᒥ ᐃᒪᕐᒧᑦ ᐊᑭᓕᐅᑎᒃᓴᓄᑦ ᐊᖏᕈᑎ;ᔨ ᐊᒻᒪ 

• ᑕᓯᕐᔪᐊᕐᒥ ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒧᑦ ᐊᖏᕈᑎ.  

 

ᐃᓕᑕᕆᔭᐅᓯᒪᑉᓗᑎᒃ ᑎᒥᖁᑎᐅᓂᕐᒧᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᐅᔨᑦᑎᐊᕆᐊᖃᖅᐳᑦ ᐋᖅᑭᒋᐊᖅᓯᓂᕐᒧᑦ 

ᐱᔭᐅᓇᓱᒃᑐᑦ ᐱᐅᙱᑦᑐᒃᑯᑦ ᐊᒃᑐᐊᓂᖃᙱᓪᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖏᖅᑕᐅᓯᒪᓪᓚᑦᑖᖅᑐᖅ ᓄᓇᕗᑦ 

ᐊᖏᕈᑎᖓᑦᑎᒍᑦ , ᐊᒻᒪ ᐊᒃᑐᖅᑕᐅᓯᒪᓂᖃᕐᓂᕈᓂ, ᑕᐃᒃᑯᐊ ᐊᒃᑐᖅᑕᐅᓯᒪᓃᑦ ᑕᐃᒪᓐᓇᑦᑎᐊᖅ ᐱᓕᕆᐊᕆᔭᐅᓗᑎᒃ 

ᐊᒻᒪ ᒥᒃᖠᒋᐊᖅᑕᐅᓗᑎᒃ ᒪᓕᒡᓗᒍ ᓄᓇᕗᑦ ᐊᖏᕈᑎᖓᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᒥᕐᕈᓂᖓᑦ 

ᐋᖅᑭᒋᐊᕈᑎᒋᔭᐅᔪᒧᑦ ᐃᓱᒪᒋᔭᐅᔭᕆᐊᖃᕐᓂᐊᖅᑐᖅ.  

ᑐᕌᓪᓚᑦᑖᖅᑐᓂᒃ ᐅᖃᐅᓯ:  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖅ 1: ᐃᒪᕐᒧᑦ ᐊᑭᓕᐅᑎᒃᓴᒧᑦ ᐊᖏᕈᑦ  

 

ᑎᑎᕋᖅᓯᒪᓂᖅ 20 ᑕᐃᑲᓂ ᓄᓇᕗᑦ ᐊᖏᕈᑎᖓᓂ ᐊᑐᕆᐊᖃᖅᑎᑦᑎᕗᖅ ᐊᑭᓕᐅᑎᒃᓴᒥᒃ ᐊᖏᕈᑎᒥᒃ ᐃᓕᔭᐅᔪᒃᓴᖅ 

ᓯᕗᓂᐊᒍᑦ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᑦ ᐊᖏᖅᑳᖅᑎᓐᓇᒋᑦ ᓚᐃᓴᓐᓯᖓᓂᒃ. ᐃᓂᒋᔭᖓᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐋᖅᑭᒋᐊᕈᑎᒧᑦ ᐱᔭᐅᔪᒪᔪᖅ ᐊᖏᔪᒥᒃ ᐊᒃᑐᖅᓯᓂᐊᕐᒪᑦ ᖃᓄᐃᓐᓂᕆᔭᖓᓐᓂᒃ, ᐊᒻᒪ ᐃᖏᕐᕋᓂᕆᔭᖓᓂᒃ 

ᑕᐃᑰᓇ ᐃᓄᐃᑦ ᓄᓇᖁᑎᖓᑦᑎᒍᑦ ᐊᒻᒪ ᐊᑭᓕᐅᑎ ᐃᒪᕐᒧᑦ ᐊᖏᕈᑎ ᐃᓕᔭᐅᔭᕆᐊᖃᖅᐳᖅ ᐊᑭᓕᖅᑕᐅᓂᐊᕐᓗᓂ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᓐᓇᐃᓂᒃᑯᑦ ᐅᕝᕙᓘᓐᓃᑦ ᓱᕋᐃᔾᔪᑕᐅᓂᒃᑯᑦ ᑕᐃᒪᓐᓇ ᐱᔾᔪᑕᐅᔪᒃᓴᓗᑎᒃ 

ᐊᓯᙳᖅᑕᐅᔾᔪᑕᐅᓗᓂ ᖃᓄᐃᓐᓂᖓ, ᖃᑉᓯᐅᓂᖓᑦ ᐃᙱᕐᕋᓂᕆᔭᖓᑦ ᐃᒪᐅᑉ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᑭᓯᑎᑦᑎᔪᒪᕗᑦ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄᑦ ᐱᓕᕆᖃᑎᖃᕐᒪᑕ ᑐᒃᓯᕋᖅᑐᓂᒃ ᐋᖅᑭᒋᐊᖅᓯᓂᕐᒥᒃ ᐃᒪᕐᒧᑦ 

ᐊᑭᓕᐅᑎᒃᓴᓄᑦ ᐊᖏᕈᑎᖓᓂᒃ ᐊᒻᒪ ᓂᕆᐅᒃᖢᑎᒃ ᐊᑐᐃᓐᓇᐅᑎᑦᑎᓂᐊᕐᓗᑎᒃ ᓄᑖᓂᒃ ᑐᓴᒐᒃᓴᓂᒃ ᑲᑎᒪᔨᓄᑦ 

ᓯᕗᓂᐊᒍᑦ ᑭᖑᓪᓕᖅᐹᒥᒃ ᑲᑎᒪᑎᑦᑎᓂᐊᖅᑎᓪᓗᒋᑦ ᑐᓵᑎᑦᑎᓗᑎᒃ.  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖅ 2: ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒧᑦ ᐊᖏᕈᑎ  

 

ᓈᒻᒪᑦᑎᐊᕋᓗᐊᕐᒪᖔᑕ ᓴᐳᔾᔭᐅᔪᑎᑦ ᓇᓗᓇᐃᔭᖅᑕᐅᓂᖃᕐᓗᑎᑎᒃ ᐱᓕᕆᐊᖑᓗᑎᒃ ᐃᓱᒫᓘᑕᐅᔪᑦ ᓴᖅᑭᑦᑐᑦ 

ᑐᕌᖓᔪᓂᒃ ᑕᓯᕐᔪᐊᕐᒥ ᐊᐅᓚᔪᓐᓇᐅᑎᖏᓐᓂᒃ ᐱᓕᕆᐊᖑᓪᓚᑦᑖᕆᐊᓕᖕᓂ ᐊᒻᒪ ᐊᑐᖅᑕᐅᔭᕆᐊᓕᖕᓂ. ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓴᐅᒪᑎᑦᑎᔪᒪᕗᑦ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓂᒃ ᐱᓕᕆᖃᑎᖃᕐᒪᑕ ᑐᒃᓯᕋᖅᑎᐅᔪᓂᒃ ᐊᒻᒪ 

ᐃᓄᓕᕆᔨᑐᖃᒃᑯᓐᓂ ᐋᖅᑮᓂᐊᕐᓗᑎᒃ ᐃᓱᒫᓘᑕᐅᔪᑐᖃᕐᓂᒃ ᑐᕌᖓᔪᑦ ᐋᖅᑭᒋᐊᖅᓯᓂᕐᒥᒃ ᓴᐳᔾᔨᓂᕐᒧᑦ ᐊᐅᓚᑦᑎᓂᕐᒥᒃ 

ᐊᖏᕈᑎᒥᒃ ᓂᕆᐅᒃᖢᑎᒡᓗ ᐊᑐᐃᓐᓇᐅᑎᑦᑎᓗᑎᒃ ᓄᑖᓂᒃ ᑐᓴᒐᒃᓴᓂᒃ ᑲᑎᒪᔨᓄᑦ ᓯᕗᓂᐊᒍᑦ ᑭᖑᓪᓕᖅᐹᒥ 

ᑐᓴᐅᒪᑎᑦᑎᓂᕐᒥᒃ.  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖅ 3: ᐃᒪᕐᒥ ᐊᒃᑐᖅᑕᐅᓂᕐᒧᑦ ᓇᐅᑦᑎᖅᑐᐃᓂᕐᒧᑦ ᐸᕐᓇᐅᑦ 

ᐅᖃᐅᓯᐅᓯᒪᔪᓂᒃ  

 

ᓯᕗᓂᐊᒍᑦ ᐃᓗᓕᖅᑯᖅᑐᔪᒥᒃ ᑲᑎᒪᓂᕐᒥᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᒃᓯᕋᓚᐅᖅᑐᑦ ᑐᒃᓯᕋᖅᑐᓂᒃ 

ᐃᓚᓕᐅᔾᔨᓗᑎᒃ ᐅᖃᐅᓯᐅᓯᒪᔪᓂᒃ ᑕᓯᕐᓂᒃ ᓇᐅᑦᑎᖅᑐᖅᑕᐅᖃᑕᐅᓗᑎᒃ ᐱᓕᕆᐊᒃᑯᑦ. ᐱᔾᔪᑎᖓᑦ ᑐᒃᓯᕋᐅᑕᐅᔪᖅ 

ᑕᐃᒪᓐᓇᐊᔪᙱᓪᓗᑎᒃ ᐱᐅᓂᖅᓴᒥᒃ ᓇᓗᓇᐃᖅᓯᔪᓐᓇᕐᓗᑎᒃ ᐊᑯᓐᓂᖓᓂᒃ ᐅᔭᕋᖕᓂᐊᕐᕕᖕᒧᑦ−ᑐᕌᖓᓂᖃᖅᑐᒥᒃ 

ᐊᒃᑐᖅᑕᐅᓯᒪᓂᕐᒧᑦ ᐊᒻᒪ ᐊᔾᔨᒌᖏᓐᓂᖏᑦ ᐃᒪᖃᕐᕕᖓᓂ, ᐃᓱᒫᓘᑕᐅᓯᒪᔪᖅ ᓴᖅᑭᑕᐅᓚᐅᖅᑐᖅ ECCC−ᑯᓐᓄᑦ. 

ᑕᐃᑲᓂ ᐃᓗᓕᖅᑯᖅᑐᔪᒥᒃ ᑲᑎᒪᓂᕐᒥ, ᑐᒃᓯᕋᖅᑐᖅ ᐊᖏᖅᓯᒪᓂᖃᓚᐅᖅᑐᖅ ᐱᐊᓂᒃᓯᓗᑎᒃ ᐱᖓᓱᓂᒃ ᐅᑭᐅᓄᑦ 

ᓇᓗᓇᐃᖅᑕᐅᓯᒪᔪᒥᒃ ᑕᓯᕐᒥᒃ ᓇᐅᑦᑎᖅᑐᐃᓂᕐᒧᑦ ᐱᓕᕆᐊᕐᒥᒃ ᐱᒋᐊᕐᓂᐊᖅᑐᖅ 2025-ᒥ. ᖃᐅᔨᔭᐅᔾᔪᑎ 

ᓇᓗᓇᐃᖅᑕᐅᓯᒪᔪᒥᒃ ᑕᓯᕐᒥᒃ ᓇᐅᑦᑎᖅᑐᐃᓂᕐᒧᑦ ᐱᓕᕆᐊᕐᒥᒃ ᐅᓂᒃᑳᓕᐊᖑᓂᐊᖅᑐᑦ 2025-ᒥ, 2026-ᒥ, ᐊᒻᒪ 

2027-ᒥ ᐊᕐᕌᒍᑕᒫᑦ ᐅᓂᒃᑳᓂᒃ, ᐃᓚᖃᕐᓗᓂ ᐃᒪᕐᒥ ᐊᒃᑐᖅᑕᐅᓂᕐᒧᑦ ᓇᐅᑦᑎᖅᑐᐃᓂᕐᒥᒃ ᐸᕐᓇᐅᑎᒥᒃ ᐊᕐᕌᒍᑕᒫᑦ 

ᐅᓂᒃᑳᓕᐊᓂᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᔭᓕᕗᑦ ᑐᒃᓯᕋᖅᑎᐅᑉ ᐱᓕᖃᑎᒌᖕᓂᕆᔭᖓᓂᒃ 

ᐊᖏᕈᑎᒋᓯᒪᔭᖓᓂᒃ.  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᖅ 4: ᑕᓯᖅ B7 ᐋᖅᑭᒋᐊᖅᑕᐅᓂᖓ  

 

ᓯᕗᓂᐊᒍᑦ ᐃᓗᓕᖅᑯᖅᑐᔪᒥᒃ ᑲᑎᒪᓂᕐᒥᒃ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᐱᕆᓚᐅᖅᐳᑦ ᑐᒃᓯᕋᖅᑐᒧᑦ 

ᐃᓚᓕᐅᔾᔨᖁᔨᑉᓗᑎᒃ ᓇᓗᓇᐃᔭᐅᑎᒃᑲᓐᓂᕐᓂᒃ ᑕᓯᕐᒧᑦ B7 ᐋᖅᑭᒋᐊᖅᓯᓗᑎᒃ ᐅᒃᑯᐊᓯᔾᔪᑎᒥᒃ ᐊᒻᒪ ᓴᑐᐃᔾᔪᑎᒃᓴᒧᑦ 

ᐸᕐᓇᐅᑎᒥᒃ. ᐱᔾᔪᑎᒋᔭᖓᑦ ᑐᒃᓯᕋᖅᑕᒥᓂᒃ ᑕᐃᒪᓐᓇ ᑐᖅᑯᖅᓯᖔᕐᓗᑎᒃ ᑕᕆᐅᖃᖅᑐᖅ ᐃᑭᐊᓂ ᐃᒪᖅ ᑕᓯᕐᒥ  B7, 

ᑯᕝᕕᕐᓗᕕᓂᐅᙱᙶᖅᑐᒥᒃ, ᓴᖅᑭᐅᔾᔭᐅᓗᓂ ᐋᖅᑭᒋᐊᕆᐊᖃᕐᓂᕐᒥᒃ ᑕᓯᕐᒥ B7 ᑲᔪᓯᔪᓐᓇᕐᓂᐊᕐᒪᑕ ᐃᒪᕐᒥᐅᑕᑦ ᐊᒻᒪ 

ᑲᑎᔾᔪᑕᐅᓗᓂ ᐃᒪᖃᕐᕕᖓᓄᑦ ᐅᒃᑯᐊᖅᑕᐅᑎᓪᓗᒍ ᐊᒻᒪ ᐅᒃᑯᐊᓯᒪᓕᐊᓂᒃᑎᓪᓗᒍ. ᑐᒃᓯᕋᖅᑐᖅ ᐊᖏᖅᓯᒪᓂᖃᖅᐳᖅ 

ᓇᐅᑦᑎᖅᑐᐃᓂᐊᕐᓗᑎᒃ ᑕᓯᖅ B7 ᐊᐅᓚᓂᖃᖅᑎᓪᓗᒍ ᓱᓕ ᖃᐅᔨᓴᕐᓂᐊᕐᓗᑎᒃ ᐊᑐᕆᐊᖃᕋᔭᖅᑐᒥᒃ ᐋᖅᑭᒋᐊᖅᓯᓂᕐᒥᒃ 

ᑕᓯᖅ B7 ᐅᒃᑯᐊᓯᑎᓪᓗᒋᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᖃᑎᖃᖅᖢᑎᒃ ᑐᒃᓯᕋᖅᑐᒥᒃ ᐃᓱᒫᓘᑕᐅᓯᒪᔪᒥᒃ 

ᑖᑉᓱᒥᙵᑦ ᐊᒻᒪ ᓂᕆᐅᓂᖃᑦᑎᐊᖅᖢᑎᒃ ᕿᒥᕐᕈᓗᑎᒃ ᓇᐅᑦᑎᑦᑐᖅᑕᐅᔪᒥᒃ ᐱᓕᕆᐊᖑᑎᓪᓗᒍ.  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖅ 6: ᐋᒡᓃᑰ ᐄᒍᓪ ᐊᖏᕈᑎᒋᓯᒪᓂᖓᑦ 2 ᐊᒻᒪ ᑕᕆᐅᖃᖅᑐᖅ ᐃᑭᐊᓂ 

ᐃᒪᕐᒥ ᐃᓛᒃᑰᖅᑎᑕᐅᓯᒪᓂᖓᑦ  

 

ᐱᒻᒪᕆᐅᓂᖓᑦ ᑕᓯᕐᔪᐊᑉ ᑕᓯᖓᑦ ᐱᖅᑯᓯᒃᑯᑦ ᐊᑐᖅᑕᐅᕙᖕᓂᖓᑦ ᐃᓕᑕᕆᔭᐅᓯᒪᖕᒪᑦ ᐊᔾᔨᒌᙱᑦᑑᑎᒃᑯᑦ 

ᓚᐃᓴᑖᕐᓂᕐᒧᑦ ᐊᒻᒪ ᐱᔪᓐᓇᐅᑎᑖᕐᓂᕐᒧᑦ ᑕᓯᕐᔪᐊᕐᒧᑦ ᐱᓕᕆᐊᖓᓄᑦ, ᑕᐃᒪᐃᒃᑲᒥ, ᑐᒃᓯᕋᖅᑎ 

ᐊᑐᐃᓐᓇᕈᖅᑎᑦᑎᓚᐅᖅᐳᖅ ᐊᖏᖅᓯᒪᓂᕐᒥᒃ ᑕᐃᒫᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓄᑦ ᑕᕆᐅᖃᖅᑐᖅᐅ ᐃᑭᐊᓂ 

ᐃᒪᖅ ᐊᐅᓚᑕᐅᓂᐊᖅᑐᖅ ᐊᒻᒪ ᐊᐅᓚᑕᐅᖃᑦᑕᕐᓗᓂ ᐃᓛᒃᑯᑦ ᖃᖓᓂᐃᒪᖓᓂᒃ ᑯᕕᔭᐅᕙᒃᑐᖅ ᑕᓯᕐᔪᐊᕐᒧᑦ. 

ᐊᓐᓂᕐᓇᖅᑑᑎᒋᔭᐅᓂᖓᓄᑦ ᑭᕙᓪᓕᕐᒥᐅᑕᓄᑦ ᑕᓯᕐᔪᕐᒥ ᐊᒻᒪ ᐊᒃᑐᖅᑕᐅᕐᔪᐊᕐᓂᖓᑦ ᑯᕕᕝᕕᐅᑉᓗᓂ ᑕᕆᐅᖃᖅᑐᒥᒃ 

ᐃᑭᐊᒃᑯᑦ ᐃᒪᖓᓂᒃ ᑕᓯᕐᒧᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᓕᖁᔨᕗᑦ ᑐᒃᓯᕋᖅᑎᐅᑉ ᐊᖏᕈᑎᒋᓯᒪᔭᖓᑦ 2-

ᖑᔪᖅ ᐃᓚᒋᔭᐅᓗᓂ ᑐᑭᖏᑦ ᒪᓕᒐᖏᓐᓂᒡᓗ ᐋᖅᑭᒋᐊᖅᓯᓂᐊᕐᓗᑎᒃ ᐃᒪᕐᒧᑦ ᓚᐃᓴᓐᓯᒧᑦ.  

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖅ 7: ᕿᒥᕐᕈᓂᖅ ᐱᒋᐊᕐᖓᐅᒻᒥᒃ ᐃᒪᕐᒧᑦ ᓚᐃᓴᓐᓯᖓᑦ ᐋᖅᑭᐅᒪᓂᖓᑦ  

 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖁᔭᓕᓯᒪᕗᑦ ᑐᒃᓯᕋᑎᒥ ᐊᑐᐃᓐᓇᐅᑎᑦᑎᖕᒪᑦ ᐱᒋᐊᕐᖓᐅᒻᒥᒃ 

ᖃᓄᐃᑦᑑᓂᖃᖅᑐᒥᒃ−A ᐃᒪᕐᒧᑦ ᓚᐃᓴᓐᓯᒥᒃ ᕿᒥᕐᕈᔭᐅᓗᓂ ᓯᕗᓂᐊᒍᑦ ᐃᓄᖕᓂ ᑐᓵᑎᑦᑎᖅᑳᖅᑎᓐᓇᒋᑦ. ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᖏ ᐊᑖᓃᑉᐳᑦ:  

 

1. ᓂᑉᓕᕈᑕᐅᑐᐃᓐᓇᖅᑐᖅ: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᓂᖅᑐᑦ ᐊᖏᕈᑕᐅᓯᒪᔪᓂᒃ ᓇᓗᓇᐃᔭᐅᑎᒥᒃ 

ᐃᓚᓕᐅᑎᔭᐅᔪᑦ ᐃᓛᒃᑯᑦ ᓚᐃᓴᓐᓯᒥᒃ.  

 

2. ᐃᓚᖓᑦ B, ᐃᓚᒃᑲᓐᓂᖓᓂ 10: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᓂᖅᑐᑦ ᑕᐃᒫᒃ, ᑲᑎᒪᔨ ᑐᑭᒧᐊᒡᓗᓂᔾᔪᒃ 

ᐸᕐᓇᐅᑎᑦ ᐱᓕᕆᐊᖑᔪᓐᓇᕐᓗᑎᒃ ᑲᑎᒪᔨᒃᑰᑲᓐᓂᕆᐊᖃᙱᓪᓗᑎᒃ ᐊᖏᖅᑕᐅᓂᕐᒧᑦ ᐊᒻᒪ ᑐᑭᒧᐊᒃᑕᐅᓂᕐᒧᑦ 

60-ᐅᑉᓗᑦ ᐱᐊᓂᒃᑎᓪᓗᒋᑦ, ᐅᖃᐅᓯᑦ ᑕᐃᑲᙵᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ ᐊᒻᒪ ᐊᓯᖏᑦ 

ᐃᓚᐅᖃᑕᐅᓯᒪᔪᑦ ᑲᒪᒋᔭᐅᓗᑎᒃ ᓯᕗᓂᐊᒍᑦᑐᓂᓯᖅᑳᖅᑎᓐᓇᒋᑦ ᐊᖏᕐᓂᕐᒥᒃ. “ᐊᖏᖅᓯᓂᖅ ᐹᕐᓇᐅᒻᒥᒃ 

ᐱᔾᔪᑎᒋᓗᒍ ᑭᐅᔭᐅᔾᔪᑎ ᐊᑐᐃᓐᓇᐅᑎᑕᐅᓚᐅᙱᓐᓂᖓᑦ” ᐊᑐᖅᑕᐅᓂᖓᑦ ᓴᖅᑮᔾᔪᑕᐅᓂᐊᕐᒪᑦ 

ᐊᑐᕆᐊᖃᖅᑎᑕᐅᙱᓐᓂᕐᒥᒃ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᑦ ᐃᓱᒪᖓᓄᑦ ᐊᒻᒪ ᐅᓗᕆᐊᓇᓕᕐᓗᓂ 

Kivalliq Inuit Association 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

 
ᑎᑎᖅᑲᖃᕐᕕᖓ P.O. Box 340 

ᑲᖏᖅᖠᓂᖅ, ᓄᓇᕗᑦ Rankin Inlet, Nunavut 

X0C0G0 

ᐲᖅᑕᐅᓗᓂ ᑲᑎᒪᖃᑎᖃᕐᓂᕐᒧᑦ ᐊᒻᒪ ᐃᓄᖕᓂ ᐃᓱᒪᒋᔭᐅᓯᒪᔪᓂᒃ ᐱᒻᒪᕆᐅᓂᖃᖅᑐᓂᒃ ᐋᖅᑭᒋᐊᕈᑎᓄᑦ 

ᐸᕐᓇᐅᑎᓄᑦ.   

 

3. ᐃᓚᖓᑦ B, ᐲᖅᓯᓂᖅ ᐃᓚᖓᓂᒃ 14-ᒥ: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ- ᑕᐅᑐᒃᑕᐅᓂᖃᕐᒪᑕ 

ᐅᖃᐅᓯᖅᑕᖃᕆᐊᖃᖅᖢᓂ ᓚᐃᓴᓐᓯᒧᑦ ᑕᑯᒃᓴᐅᑎᑦᑎᔪᒥᒃ ᐊᖏᕈᑕᐅᓯᒪᔾᔪᑎᓂᒃ ᑐᒃᓯᕋᖅᑑᑉ 

ᐋᖅᑭᓚᐅᖅᑕᖏᓐᓂᒃ ᓄᑖᙳᖅᑎᕆᓗᑎᒃ ᐃᓚᖏᓐᓂᒃ ᐸᕐᓇᐅᑎᓂᒃ. ᑐᒃᓯᕋᖅᑐᖅ ᐊᖏᕈᑎᒋᓯᒪᓂᕆᔭᖓᑦ 

ᓄᑖᙳᖅᑎᕆᔭᕆᐊᖃᕈᓂ ᐊᔾᔨᒌᙱᑦᑑᑎᓂᒃ ᐸᕐᓇᐅᑎᓂᒃ ᐊᒻᒪ ᐊᑐᐃᓐᓇᐅᑎᑦᑎᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᐊᒻᒪ ᐊᓯᖏᓐᓄᑦ ᐃᓚᐅᖃᑕᐅᓯᒪᔪᓄᑦ 60-ᓂᒃ ᐅᑉᓗᓂᒃ ᐃᓗᐊᓂ, ᐱᔾᔪᑎᖃᕋᔭᙱᑦᑐᖅ 

ᐲᖅᓯᓂᕐᒥᒃ ᐊᖏᕈᑕᐅᓯᒪᔾᔪᑎᖏᓐᓂᒃ ᓚᐃᓴᓐᓯᒥᒃ.  

 

4. ᐃᓚᖓᑦ C- ᑕᒪᕐᒥᑦᑎᐊᖅ ᐃᓚᖓᑦ-C ᓱᓕ ᕿᒥᕐᕈᔭᐅᓂᖃᕐᒪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᐅᑕᖅᑭᑉᓗᑎᒃ ᐱᖁᔨᕗᖔᕈᑎᒥᒃ ᓴᐳᔾᔨᓂᕐᒥ ᐊᐅᓚᑦᑎᓂᕐᒧᑦ ᐊᖏᕈᑎᖓᓂᒃ ᐃᓱᒫᓘᑕᐅᓯᒪᔪᑐᖃᓂᒃ. 

ᐃᓚᓯᑲᓐᓂᕐᓗᒍ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᔨᒋᓕᖅᐳᑦ 2025-ᒥ ᐱᓕᕆᐊᒃᓴᕐᓄᑦ ᐃᓚᔭᐅᓗᓂ 

ᓯᕗᓪᓕᖅᐹᖅ ᑎᑎᕋᖅᓯᒪᓂᐅᔪᒥᒃ. Part C-.  

 

5. ᐃᓚᖓᑦ C ᐃᓚᒃᑲᓐᓂᖓᓂᒃ 7, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᐅᑐᒃᐳᑦ ᐃᓚᖓᓂᒃ 7-ᒥ 

ᐲᖅᑕᐅᙱᓪᓗᓂ ᑭᓯᐊᓂ ᐋᖅᑭᒋᐊᖅᑕᐅᓗᓂ ᐅᖃᖅᓯᒪᓗᓂ ᐃᒪᓐᓇ:  

 

ᓚᐃᓴᓐᓯᖃᖅᑎ ᐃᒪᓐᓇᐃᓐᓂᐊᖅᐳᖅ, ᓚᐃᓴᓐᓯᑖᕈᓂ ᑭᖑᓪᓕᖅᐹᒥᒃ ᐅᑎᖅᑎᕆᓂᕐᒥᒃ ᐊᒻᒪ ᐅᒃᑯᐊᖅᓯᓂᕐᒧᑦ 

ᐸᕐᓇᐅᑦ ᐊᑐᕆᐊᖃᖅᑎᑕᐅᔪᖅ ᐊᑖᒍᑦ ᓚᐃᓴᓐᓯᒧᑦ, ᑐᓂᓯᓂᐊᖅᐳᑦ ᑲᑎᒪᔨᓄᑦ ᕿᒥᕐᕈᔭᐅᓂᐊᕐᓗᓂ 

ᑎᑎᖅᑭᕆᓯᒪᔪᒥᒃ ᓄᑖᙳᖅᓯᒪᔪᓂᒃ ᐅᑎᖅᑎᑦᑎᓂᕐᒧᑦ ᐊᑭᒋᔭᐅᓇᓱᒋᓇᔭᖅᑐᒥᒃ, ᐊᑐᕐᓗᑎᒃ ᐅᑎᖅᑎᑦᑎᓂᖅ 

ᐅᑎᖅᑎᑦᑎᓂᕐᒧᑦ ᐊᑭᒋᔭᐅᓇᓱᒋᓴᔭᖅᑐᒥᒃ ᐋᖅᑭᐅᒫᓂᒃᓯᒪᔪᒥᒃ (ᑎᑎᕋᖅᑕᐅᔪᖅ 7.0 ᐅᕝᕙᓘᓐᓃᑦ 

ᓄᑖᖑᓂᖅᐹᖑᔪᒧᑦ ᑕᐃᑲᓂ ᓄᑖᕐᒥᒃ ᐅᑎᖅᑎᑦᑎᓂᕐᒧᑦ ᐊᑭᒋᓂᐊᕋᓱᒋᔭᐅᔪᒥᒃ ᑐᓂᔭᐅᔪᖅ ᑲᑎᒪᔨᓄᑦ)  

 

6. ᐃᓚᖓᑦ D, ᐃᓚᒃᑲᓐᓂᖓᓂᒃ 17: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖏᖃᑎᖃᙱᑦᑐᑦ ᐋᖅᑭᒋᐊᖅᓯᓂᕐᒥᒃ 

ᑐᒃᓯᕋᖅᑕᐅᔪᕐᒥ ᑐᒃᓯᕋᖅᑎᒧᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᓕᖁᔨᕗᑦ ᐃᓚᒃᑲᓂᖓᑦ 17 

ᐋᖅᑭᒋᐊᖅᑕᐅᓗᓂ ᐃᒪᓐᓇᐃᓕᖓᓗᓂ:  

 

17. ᓚᐃᓴᓐᓯᖃᖅᑎ ᓴᒡᒐᐃᓂᐊᙱᓚᖅ ᐊᒻᒪ/ᐅᕝᕙᓘᓐᓃᑦ ᐲᖅᓯᓂᐊᙱᓚᖅ ᓱᓇᓂᒃ ᓯᐅᕋᖅᑕᕐᕕᖕᒥ 

ᑎᑭᐅᑎᔪᓐᓇᕐᓗᑎᒃ 1 ᒦᑕᒥᒃ ᖁᓕᐊᒍᑦ ᖁᑦᑎᖕᓂᖅᐹᕐᒥ ᐃᒪᕐᒧᑦ ᓇᓗᓇᐃᒃᑯᑕᖓᓂᒃ ᐅᕝᕙᓘᓐᓃᑦ ᖁᓕᐊᒍᑦ 

ᐃᑭᐊᕐᒥ ᐃᒪᕐᒧᑦ ᓇᓗᓇᐃᒃᑯᑕᖓᓂᒃ, ᓱᕈᖅᑖᖁᓇᒍᑦ ᖄᖓᑦ ᐊᒻᒪ ᐃᑭᐊᕐᒥ ᐃᒪᕐᒥ. ᓯᐅᕋᖅᑕᕐᓂᖅ 

ᒪᓕᒋᐊᖃᕐᓗᑎᒃ ᐊᑐᖅᑕᐅᔪᒃᓴᖅ ᒪᓕᒐᓕᐊᖑᔪᒥᒃ, ᐊᒻᒪ ᐃᓱᒪᒃᓴᖅᓯᐅᕈᑎᒋᓗᓂᒋᑦ ᐱᓕᕆᕝᕕᒡᔪᐊᑦ 

ᒪᓕᒋᐊᖃᖃᑦᑕᖅᑕᖏᓐᓂᒃ ᐃᓚᖃᕐᓗᒍ ᐅᑭᐅᖅᑕᖅᑐᒥ ᓄᓇᒥᒃ ᐊᑐᕐᓂᕐᒧᑦ ᒪᓕᒋᐊᖃᖅᑎᑕᐅᔪᓂᒃ, ᓴᒡᒐᕐᕕᑦ 

ᐊᒻᒪ ᓯᐅᕋᖅᑕᕐᕕᑦ (INAC, 2009, ᐅᕝᕙᓘᓐᓃᑦ ᓄᑖᙳᖅᓯᒪᔪᒥᒃ). 

 

7. ᐃᓚᖓᑦ D, ᐃᓚᒃᑲᓐᓂᖓᓂ 19: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᓂᖅᑐᑦ ᑐᑭᓯᒋᐊᒃᑲᓐᓂᕈᑎᒥᒃ 

ᑐᒃᓯᕋᖅᑐᒥᒃ ᓲᖑᖕᒪᖔᑦ ᐃᓚᓯᒋᐊᕐᓂᕐᒥᒃ “ᑐᕌᖓᔪᓄᑦ ᐃᒪᕐᒧᑦ ᐊᒻᒪ ᐊᒃᑕᑯᑦ” ᐃᓚᔭᐅᓚᐅᕐᓂᖓᑦ.  

Kivalliq Inuit Association 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

 
ᑎᑎᖅᑲᖃᕐᕕᖓ P.O. Box 340 

ᑲᖏᖅᖠᓂᖅ, ᓄᓇᕗᑦ Rankin Inlet, Nunavut 

8. ᓇᓗᓇᐃᔭᐅᑎᓕᒃ C: ᓴᐳᔾᔨᓂᕐᒧᑦ ᓇᓗᓇᐃᔭᖅᑕᐅᓯᒪᔪᑦ ᑎᑭᐅᑎᔭᐅᔪᓯᒪᔪᑦ: ᑖᖕᓇ ᓱᓕ ᕿᒥᕐᕈᔭᐅᓯᒪᓂᖃᖅᑐᖅ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ.  

 

 


